
Pada zaman dahulu, negeri Kedah
diperintah oleh Raja Ong. Pada suatu hari,
Raja Ong pergi bertemasya di kaki Gunung
Jerai diiringi pembesar-pembesar. Tiba-tiba
mereka terserempak dengan Gajah Gemala
Johari bersama seekor anaknya.

Pada malam itu, Raja Ong bermimpi
bertemu dengan Gajah Gemala Johari. Pada
hari berikut, baginda memerintahkan
pembesar-pembesar menghadap baginda.
Baginda bertitah, “Gajah Gemala Johari
berpesan kepada beta supaya membakar
kemenyan sambil menyeru namanya jika -
memerlukannya bila-bila masa.”

Pada suatu hari, Raja Ong mendapati
sayur bayam yang dihidang untuk santapan
baginda lebih enak daripada sebelumnya.
Baginda bertanya kepada tukang masak
tentang perkara itu.

Tukang masak yang ketakutan menjawab,

- “Ampun Tuanku, darah patik menitis ke dalam
sayur bayam itu dengan tidak sengaja!” |

Sejak hari itu Raja Ong mula ketaglhan

~darah. Orang tahanan di dalam
penjara dibunuh seorang demi
seorang untuk diambil semangkuk

darah setiap hari sebagai

hidangan baginda.

Lama-kelamaan, gigi

baginda menjadi siung.

Oleh itu baginda digelar

“Raja Bersiung”.

Kekejaman Raja Bersiung didengari oleh
seorang lelaki bernama Kampar yang
mempunyai banyak kehebatan. Dia pergi
ke istana lalu mencabar baginda supaya
membunuh dan meminum darahnya.

Raja Bersiung menyambut cabaran itu.
Dalam pertarungan itu, Kampar tidak dapat
mengatasi ketangkasan Raja Bersiung.
Akhirnya Kampar tewas.

Sejak menewaskan Kampar, Raja
Bersiung menjadi semakin buas. Baginda yakin
tiada sesiapa dapat menewaskan baginda.







Keangkuhan Raja
Bersiung menyebabkan
pembesar-pembesar baginda
merancang untuk membunuh
baginda. Permaisuri baginda
sendiri memberi sokongan
kepada mereka.

Demi menyelamatkan
nyawa rakyat, maka
Permaisuri membuang
peluru meriam Raja
Bersiung tanpa
pengetahuan
baginda.




Apabila tiba hari
pertempuran, pemberontak-
pemberontak bersedia dengan
kelengkapan perang.
Akhirnya pasukan
tentera Raja Bersiung
kalah. Baginda melarikan
diri ke dalam hutan
berseorangan untuk
menyelamatkan diri.




Setelah menempuh

kesukaran hidup di dalam hutan
beberapa lama, akhirnya Raja
Bersiung tiba di sebuah pondok
kepunyaan seorang pekebun. Pekebun
tersebut tinggal bersama isteri dan
seorang anak gadisnya. Mereka
mempelawa baginda tinggal bersama.

Beberapa lama kemudian, pekebun <
itu mengahwinkan anak gadisnya dengan
- Raja Bersiung. Hasil perkahwinan tersebut
baginda memperoleh seorang anak lelaki.

Disebabkan negeri Kedah ketiadaan raja,
Permaisuri meminta Raja Siam mencadangkan
bakal raja negeri Kedah.

Raja Siam memerintahkan tukang tilik
menghadap baginda. Tukang tilik itu berkata,
“Ampun Tuanku, bakal raja negeri Kedah
dapat dicari oleh Gajah Gemala Johari.”

D1 negeri Kedah, pembesar-
pembesar membakar kemenyan
sambil menyeru nama gajah
itu. Tidak beberapa lama
kemudian, Gajah Gemala
Johari pun datang
ke istana.







Pada keesokan hari, Gajah Gemala
Johari berjalan ke hutan diikuti oleh
pembesar-pembesar dan pengiring-pengiring
istana. Setelah beberapa hari berjalan, gajah
itu berhenti di hadapan rumah Raja Bersiung.

Gajah Gemala Johari melutut lalu
bertempik dengan nyaring. Pembesar-
pembesar dan pengiring-pengiring istana itu
melaung, “Daulat Tuanku!”

Isteri Raja Bersiung terpinga-pinga.
Salah seorang pembesar itu berkata, “Anak
puan bakal raja negeri Kedah.”

Anak Raja Bersiung pun
didudukkan di atas gajah
lalu dibawa ke istana.

